
GOVERN MENT OF GREEN LAND 

Anna Wangenheim 
Inatsisartunut ilaasortaq, Demokraatit 

§ 37 naapertorlugu apeqqutip 031/2021-p akineqarnera 

Asasara Anna Wangenheim 

Inatsisartut suleriaasianni § 37, 
apeqquteqarputit. Naalakkersuisut 

imm. 1 naapertorlugu Naalakkersuisunut 
apeqqutinut tullinnguuttumi issuarneqartunut 

akissuteqartinneqartunullu qujapput. 

1. Aasianni ernisarfik ammaqqinneqassappat, nutaanerusunik 
naatsorsuusiortoqarsimava? 

Akissut: 
Naalakkersuisut ilisimatitsissutigisinnaavaat, Aasianni ernisussanik sullinneqarnissap 
ammaateqqinneqarsinaaneranut aningaasartuutissanut tunngatillugu pisariaqartitsineq 
pillugu suli nutaanik naatsorsuisoqarnikuunngitsoq. 

a. Taamaattoqarsimappat aningaasat qanoq annertutigisut Aningaasanut 
Inatsisissami naatsorsuutigineqarpat? 

Akissut: 
Ernisussanut sullissinerup siunissami qanoq aaqqissuunneqarsinnaanera suli 
qulaajarneqarnikuunngilaq. Ernisussanut sullissisarnerup nalilersorneqarnissaa 
Naalakkersuisut aallartissavaat. Ernisussanut sulllissisarnerup kiisalu 
qitiusunngortitsiniaanerup kingunerisai pillugit ilaqutaasut aammalu suliatigut 
ilinniarsimasut isiginnittariaasiat nalilersuinermi misissorneqassapput. Nalilersuinerup 
malitsigisaanik arlalinnik innersuusiortoqarumaarpoq, pissutsit allanngortissinnaanerinik 
periarfissat pillugit politikkikkut oqallinnermi tunngavigineqartussanik. 

2. Ernisarfinnik piffinni 
pilersaaruteqarpat? 

allan i pilersitsinissamik Naalakkersuisut 

Akissut: 
Apeqqutinut 1-imut aamma 1 a-mut akissut takuuk. 

3. Arnat iIIoqarfigisaminni meerartaarsinnaanerannut misissuinermut 
atatillugu, Naalakkersuisut qanoq annertutigisumik misissuisitsiniarpat, 
soorlu nalunaarusiornernut nalilersuinernullu? 

Akissut: 

1 

21-05-2021 

Suliap nr 2021 - 9345 

All. nr. 16759785 

Postboks 1160 

Oqarasuaat: 34 50 00 

Nassitsigasuaat: 34 55 05 

3900 Nuuk 

Email : pn@nanog.gl 

www.naalakkersuisut. gl 



Ernisussat sullinneqartarnerat pillugu nalilersuinermut atatillugu ilinniagartuutut ukiumik 
ataatsimik sulinertut naleqarnissaa Naalakkersuisut naatsorsuutigaat. 

4. Peqqinnissaqarfik namminerisamik atugassaminik sulisussarsiortarnerit 
sulisunillu tigumminniinnarnissamut periaasissaqarpoq. 
Peqqinnissaqarfik ilumini sulisussarsiortarnermut sulisunillu 
attassiniarnermut periusissiamik peqarpoq. Naalakkersuisut 
sulisussarsiortarnermut Cubamiunik peqqinnissamik ilinniagalinnik 
sulisoqarnissaq ingerlatiinnarniarpaat peqqinnissaqarfiup ulluinnarni 
ingerlaneranut sulisunik pisariaqartunik pissarsiornerminni? 

Akissut: 
Peqqinnissaqarfimmi suliassaqarfinnut tunngatillugu peqqissaanermik ilinniagalinnik 
nunanit allaneersunik sulisussarsiorsinnaanermut periarfissap nalinginnaasumik 
misissueqqissaarfigineqarnissaa Naalakkersuisut kissaatigaat. Suliniarnermut 
tunngatillugu Naalakkersuisut Islandip peqqinnissaqarfiata nunanit arlalippassuarnit 
peqqissaanermik ilinniagalinnik sulisussarsiornermik tigumminniinnarnissamik 
misilittagaqarluarnera peqqutaalluni isumassarsiorniarpaat. Taamaalilluni 
misissueqqissaarneq nunanut inuiaassutsinulluunniit aalajangersimasunut 
tunngatinneqassanngilaq. Taamaasilluni ilutigisaanik misissueqqissaarnermi cubamit 
peqqissaanermik ilinniagalinnut kisimi tunngassanngilaq . 

5. Naalakkersuisut oqaluuserisamut soqutiginarsinnaasunit allanik 
paasissutissiisinnaappat? 

Akissut: 

Naalakkersuisut allanik ilanngussassaqanngillat. 

Inussiarnersumik inuulluaqqusillunga 
Med venlig hilsen 

vK · · ~Ju-Kirsten L. Fencker 

2 


